
                     Егер менде мың идея болып,
 олардың тек біреуі ғана жемісті болса,
                     ол менің сәттілігім.

                                                     Альфред Нобель
Нобель сыйлығы - әлемдегі ең беделді сыйлық

Нобель сыйлығы 1901 жылдан бері әр жыл сайын физика,химия, медицина, әдебиет және бейбітшілік салалары бойынша елеулі жетістікке жеткен ғалымдар мен ұйымдарға беріледі. Марапаттау рәсімі жыл сайын 10 желтоқсан күні өтеді. 

Альфред Нобель мұрасы
Нобель сыйлығы швед өнертапқышы және өнеркәсіп иесі Альфред Нобельдің  (1833—1896) өсиеті бойынша құрылған. 1895 жылы жазылған өсиетте Нобель өзінің қаржы жағдайын сенімді бағалы қағаз күйінде ұстауды бұйырған. 
Өсиетке сәйкес, марапат беруге Швеция мен Норвегия еліндегі төрт ұйым жауапты болуы қажет. Олар Швед ғылым академиясы, Стокгольмдегі Каролин институты, Стокгольм академиясы, сондай-ақ, бес мүшеден тұратын Норвегия парламенті сайлаған комитет.

Динамит атасы 
Нобель сыйлығын құрушы Альфред Нобель инженер-химик, өнертапқыш және ірі өнеркәсіп иесі болған. Ол 1833 жылы 21 қазанда Стокгольм қаласында туылып, 1896 жылдың 10 желтоқсанында Сан-Ремода дүниеден озды. Нобель өз еңбегінің көбін жарылғыш заттарға бөлген. Ол капсюль-детонатор, динамит, түтінсіз дәрі секілді өнертабыстардың авторы. Альфред Нобель есімі бүкіл әлемге 1882 жылы Сен-Готард туннелінің құрылысы кезінде алғаш рет динамит қолданылған бойда танылды. 
Өз өмірінде Нобель 355 өнертабысты бес түрлі елде патенттеген. Оның ойлап тапқан жарылғыш заттары әлемнің әр жерінде орналасқан 100 зауытта өндірілді. 

Атақты өнертапқыш Швеция, Ресей, Франция, Ұлыбритания, Германия, Италия секілді елдерде жұмыс істеген. Ол сонымен қатар 5 тілді білген, әдебиет оқу мен өлең, пьеса жазуды сүйген адам болған.

  Нобель сыйлығын алудан көш бастаған әлемнің 10 елі
Жалпы Нобель сыйлығы иелерінің саны - 876.
Артур Шопенгауэр талант ешкім жете алмайтын мақсатқа, данышпан өзгелер көре алмайтын мақсатқа жетеді деген екен. 
Нобель сыйлығы иегерлерінің саны арқылы, әлемнің зияткерлік аренасында қай ел қандай орын алатынын анықтауға болады.

ИТАЛИЯ: 20 НОБЕЛЬ СЫЙЛЫҒЫНЫҢ ЛАУРЕАТЫ
Микеланджело, Галилей, Макиавелли және адамзат тарихындағы ең данышпан адам болуы мүмкін Леонардо да Винчи Нобель сыйлығы шыққанға дейін өмір сүрген. Сондықтан олар лауреат атанбады. Алайда олардан басқа итальяндықтар жалпы саны 20 сыйлыққа ие болған.

АВСТРИЯ: 21 НОБЕЛЬ СЫЙЛЫҒЫНЫҢ ЛАУРЕАТЫ 
Рейтингте Австрия 9-орында ғана. Нобель сыйлық иегерлері санын мемлекет халқы санына шаққанда ол 7-сатыда. 
КАНАДА: 22 НОБЕЛЬ СЫЙЛЫҒЫНЫҢ ЛАУРЕАТЫ 
Канадаға 1921 жылы инсулинді ойлап тапқан Фредерика Бантинга үшін алғыс айтуға болады. Ол медицина саласында сыйлыққа ие болғандардың арасындағы ең жасы. Бұл елден шыққан данышпандардың көбі химия саласында жаңалық ашып, Нобель сыйлығына қол жеткізген. 

РЕСЕЙ: 23 НОБЕЛЬ СЫЙЛЫҒЫНЫҢ ЛАУРЕАТЫ
Ресей әдеби жетістіктерімен мақтана алады. Сонымен қатар орыс кемеңгерлері кванттық электроника, электромагнитті сәулелену, жартылай өткізгіштер және өзге де заттарды зерттеуде үздік нәтижелерге қол жеткізген. 

ШВЕЙЦАРИЯ: 25 НОБЕЛЬ СЫЙЛЫҒЫНЫҢ ЛАУРЕАТЫ
Швейцариялық Нобель сыйлығының иегерлерін ел халқының санына шаққандағы үлесі Канададағы көрсеткіштен 5 есеге және ресейлік көрсеткіштен 15 есеге артық. Лауреаттардың ішінде  Альберт Эйнштейнді ерекше атап өткен жөн. Ғалым Германияда дүниеге келсе де, маңызды жаңалықтарының көп бөлігін Швейцарияда ашқан.


ШВЕЦИЯ: 29 НОБЕЛЬ СЫЙЛЫҒЫНЫҢ ЛАУРЕАТЫ
Швеция - Альфред Нобельдің туған елі. Швеция корольдік Ғылым Академиясының штаб-пәтері осы жерде орналасқан. Сондықтан бұл мемлекеттің үздік бестіктің қатарына енуі заңдылық. 
ФРАНЦИЯ: 59 НОБЕЛЬ СЫЙЛЫҒЫНЫҢ ЛАУРЕАТЫ 
Франция дәстүрлі түрде өнер, философия және әдебиетте тың идеялары бойынша көш басындағылардың қатарында. 

ГЕРМАНИЯ: 104 НОБЕЛЬ СЫЙЛЫҒЫНЫҢ ЛАУРЕАТЫ 
Германиялық ғалымдар сан алуан салада Нобель сыйлығын алған. Мәселен 1918 жылы Макс Планк өзінің кванттық теориясы үшін, ал Вернер Гейзенберг кванттық механиканы ойлап тапқаны үшін осындай жоғары сыйлықпен марапатталды.
ҰЛЫБРИТАНИЯ: 121 НОБЕЛЬ СЫЙЛЫҒЫНЫҢ ЛАУРЕАТЫ 
Британдықтар Нобель сыйлығы пайда болғаннан бастап жыл сайын лауреат атанып келеді. 

АҚШ: 356 НОБЕЛЬ СЫЙЛЫҒЫНЫҢ ЛАУРЕАТЫ
Нобель сыйлығы бұйырған кемеңгерлердің үштен бір бөлігінен астамы АҚШ-та туған. Ғылымда жаңалықтар ашудан бұл ел аумағы бойынша салыстыруға келетін өзге мемлекеттерді, оның ішінде Еуропалық одақты шаң қаптырып кетті. 

Ғылыми  кітапханада осы тақырып бойынша келесі кітаптар бар :

